Зацверджана Пастановай Савета Міністраў Рэспублікі Беларусь ад 27.01.2009 № 99 (у рэдакцыі пастановы Савета Міністраў Рэспублікі Беларусь 28.02.2019 № 133)

ДАГАВОР 

на аказанне паслугі водазабеспячэння і (або) водаадвядзення (каналізацыі) 

г. Мінск          «____»______________20____  г.                    № _______________________________


УП «Мінскводаканал», якое называецца ў далейшым Выканаўца, у асобе спецыяліста па камунальных разліках _____________________________________, дзеючага на падставе даверанасці № _________________ад ________________________, з аднаго боку і ўласнік, наймальнік, член арганізацыі забудоўшчыкаў, дольшчык, які заключыў дагавор, што прадугледжвае перадачу яму ў валоданне і карыстанне аб’екта долевага будаўніцтва, лізінгаатрымальнік (патрэбнае падкрэсліць) жылога памяшкання, размешчанага па адрасе:

дом № _______ корп. ____ кв. _______вул. _______________________________________________,

____________________________________________________________________________________ 

які называецца ў далейшым Спажывец, з другога боку, названыя ў далейшым Бакамі, заключылі гэты дагавор аб наступным: 

Прадмет дагавора

1. Выканаўца абавязуецца аказаць на ўмовах, прадугледжаных гэтым дагаворам, Спажыўцу паслугі водазабеспячэння і (або) водаадвядзення (каналізацыі) для асабістых, сямейных, дамашніх і іншых патрэб, не звязаных з ажыццяўленнем прадпрымальніцкай дзейнасці, а Спажывец абавязуецца аплачваць аказаныя паслугі ў адпаведнасці з тарыфамі і ў тэрмін, устаноўлены заканадаўствам.

Абавязкі Бакоў
2. Выканаўца абавязаны:

2.1. забяспечваць рэжымы і бяспеку падаваемай пітной вады Спажыўцу ў адпаведнасці з патрабаваннямі нарматыўных прававых актаў, у тым ліку абавязковымі для выканання спецыфічнымі санітарна-эпідэміялагічнымі патрабаваннямі, гігіенічнымі нарматывамі;

2.2. забяспечваць адвядзенне сцёкавых вод у цэнтралізаваную сістэму водаадвядзення (каналізацыі) пры наяўнасці падключэнняў да такой сістэмы;

2.3. папярэджваць Спажыўца ва ўстаноўленым парадку аб абмежаванні або спыненні водпуску пітной вады і (або) прыёму (вадаскіду) сцёкавых вод па падставах і ў тэрмін, якія вызначаны заканадаўствам;

2.4. праводзіць за кошт уласных сродкаў работы па планавай метралагічнай паверцы прыбораў індывідуальнага ўліку расходу вады Спажыўца, рамонце і замене гэтых прыбораў з абменнага фонду Выканаўцы;

2.5. праводзіць бясплатна ў двухтыднёвы тэрмін з даты звароту Спажыўца работы па рамонце і замене прыбораў індывідуальнага ўліку расходу вады, устаноўленых з абменнага фонду Выканаўцы, у перыяд іх гарантыйнага тэрміну эксплуатацыі (два гады з дня прыёмкі выкананых работ, аформленай двухбаковым актам);

2.6. ажыццяўляць кантроль за тэрмінам планавай метралагічнай паверкі прыбораў індывідуальнага ўліку расходу вады Спажыўца ў адпаведнасці з заканадаўствам;

2.7. прадастаўляць па запыце Спажыўцу поўную і дакладную інфармацыю аб адпаведнасці пітной вады нарматывам бяспечнасці пітной вады, нормах водаспажывання, спосабах эканоміі пітной вады, парадку аплаты прадастаўленых паслуг водазабеспячэння і (або) водаадвядзення (каналізацыі), аб змяненнях тарыфаў на паслугі водазабеспячэння і (або) водаадвядзення (каналізацыі), магчымых перапынках у падачы пітной вады;

2.8. праводзіць у адпаведнасці з заканадаўствам пераразлік платы за прадастаўленыя паслугі ў выпадку іх неаказання або аказання з недахопамі;

2.9. у выпадку атрымання ад Спажыўца паведамлення аб неаказанні або аказанні з недахопамі паслуг водазабеспячэння і (або) водаадвядзення (каналізацыі) прыбыць да Спажыўца і прыняць меры па ўстараненні існуючых недахопаў на працягу аднаго рабочага дня або ў дадаткова агавораны час, а ў выпадку аварыі - неадкладна;

2.10. штогод праводзіць зверку правільнасці зняцця і прадстаўлення Спажыўцом паказанняў прыбораў індывідуальнага ўліку расходу вады;

2.11. выконваць іншыя абавязкі, прадугледжаныя заканадаўствам.

3. Спажывец абавязаны:

3.1. выконваць Правілы карыстання цэнтралізаванымі сістэмамі водазабеспячэння, водаадвядзення (каналізацыі) у населеных пунктах, зацверджаныя пастановай Савета Міністраў Рэспублікі Беларусь ад 30 верасня 2016 г. № 788;

3.2. рацыянальна выкарыстоўваць пітную ваду;

3.3. падтрымліваць існуючыя ў межах яго эксплуатацыйнай адказнасці сеткі водазабеспячэння і (або) водаадвядзення (каналізацыі) і збудаванні на іх у тэхнічна спраўным стане;

3.4. не дапускаць пашкоджвання існуючых у межах яго эксплуатацыйнай адказнасці сетак водазабеспячэння і (або) водаадвядзення (каналізацыі) і збудаванняў на іх;

3.5. забяспечваць цэласнасць і захаванасць прыбораў індывідуальнага ўліку расходу вады, што знаходзяцца ў жылых памяшканнях, іншых аб’ектах нерухомай маёмасці, размешчаных на зямельных участках Спажыўца, а таксама захаванасць пломб і камплектнасць эксплуатацыйнай дакументацыі;

3.6. забяспечваць доступ прадстаўнікоў Выканаўцы (пры прад’яўленні імі службовага пасведчання) да прыбораў індывідуальнага ўліку расходу вады для зверкі паказанняў, зняцця іх на паверку і ўстаноўку;

3.7. інфармаваць Выканаўцу аб аварыях на сетках водазабеспячэння і (або) водаадвядзення (каналізацыі) і збудаванняў на іх, што знаходзяцца ў межах яго эксплуатацыйнай адказнасці;

3.8. своечасова праводзіць аплату паслуг водазабеспячэння і (або) водаадвядзення (каналізацыі) у адпаведнасці з заканадаўствам;

3.9. штомесяц фіксаваць паказанні прыбораў індывідуальнага ўліку расходу вады і не пазней за апошні дзень бягучага месяца перадаваць іх у арганізацыю, якая праводзіць налічэнне платы за аказаныя жыллёва-камунальныя паслугі *;

3.10. у трохдзённы тэрмін паведамляць Выканаўцу аб няспраўнасцях і парушэннях у рабоце прыбораў індывідуальнага ўліку расходу вады, зрыве пломб або парушэнні іх цэласнасці. У перыяд іх няспраўнасці і парушэнняў плата за паслугі водазабеспячэння і (або) водаадвядзення праводзіцца ва ўстаноўленым заканадаўствам парадку;

3.11. паведаміць Выканаўцу аб вызваленні займаемага жылога памяшкання і правесці поўны разлік за аказаныя ў адпаведнасці з гэтым дагаворам паслугі ва ўстаноўлены заканадаўствам тэрмін;

3.12. у сямідзённы тэрмін прадаставіць звесткі аб змяненні колькасці грамадзян, зарэгістраваных па месцы жыхарства (месцы знаходжання) у жылым памяшканні;

3.13. прадставіць Выканаўцу дакументы, неабходныя для афармлення льготы па плаце за паслугі водазабеспячэння і (або) водаадвядзення (каналізацыі) або яе адмены, у адпаведнасці з заканадаўствам;

3.14. выконваць іншыя абавязкі, прадугледжаныя заканадаўствам.

Правы Бакоў

4. Выканаўца мае права:

4.1. патрабаваць ад Спажыўца выканання заканадаўства і ўмоў гэтага дагавора;
4.2. патрабаваць своечасовай аплаты Спажыўцом аказваемых паслуг водазабеспячэння і (або) водаадвядзення (каналізацыі) у адпаведнасці з заканадаўствам;

4.3. ажыццяўляць зверку правільнасці зняцця і прадстаўлення Спажыўцом паказанняў прыбораў індывідуальнага ўліку расходу вады;

4.4. прыпыняць або абмяжоўваць водпуск пітной вады і (або) прыём (вадаскід) сцёкавых вод у выпадках, прадугледжаных заканадаўствам;

4.5. спаганяць са Спажыўца існуючую завінавачанасць ва ўстаноўленым заканадаўствам парадку;

4.6. іншыя правы ў адпаведнасці з заканадаўствам.

5. Спажывец мае права:

5.1. патрабаваць ад Выканаўцы выканання заканадаўства і ўмоў гэтага дагавора;

5.2. атрымліваць своечасова і ў поўным аб’ёме паслугі водазабеспячэння і (або) водаадвядзення (каналізацыі) належнай якасці;

5.3. на атрыманне поўнай, дакладнай і своечасовай інфармацыі аб адпаведнасці пітной вады нарматывам бяспечнасці пітной вады, нормах водаспажывання, спосабах эканоміі пітной вады, парадку аплаты прадастаўленых паслуг водазабеспячэння і (або) водаадвядзення (каналізацыі), аб змяненні тарыфаў на паслугі водазабеспячэння і (або) водаадвядзення (каналізацыі), магчымых перапынках у падачы пітной вады;

5.4. на прад’яўленне іскаў аб кампенсацыі шкоды жыццю, здароўю і (або) маёмасці Спажыўца, прычыненай у выніку забеспячэння пітной вадой, якая не адпавядае нарматывам бяспечнасці пітной вады;

5.5. праводзіць па ўзгадненні з Выканаўцам змяненне мантажнай схемы ўстаноўкі прыбораў індывідуальнага ўліку расходу вады;

5.6. іншыя правы ў адпаведнасці з заканадаўствам.

Парадак разлікаў

6. Разлікі са Спажыўцом за прадастаўленыя паслугі водазабеспячэння і (або) водаадвядзення (каналізацыі) ажыццяўляюцца на падставе даных прыбораў індывідуальнага ўліку расходу вады, устаноўленых у жылых, нежылых памяшканнях або ў калодзежах, размешчаных на сетках водазабеспячэння, а пры іх адсутнасці - на падставе норм водаспажывання, устаноўленых мясцовымі выканаўчымі і распарадчымі органамі, а таксама тарыфаў, устаноўленых у адпаведнасці з заканадаўствам.

7. Плата за паслугу водаадвядзення (каналізацыі) вылічваецца зыходзячы з сумарнага аб’ёму спажытай вады, што ўлічваецца з дапамогай прыбораў індывідуальнага ўліку расходу вады, а пры іх адсутнасці - на падставе норм водаспажывання і тарыфу, устаноўленага ў адпаведнасці з заканадаўствам.

8. Плата за прадастаўленыя паслугі водазабеспячэння і (або) водаадвядзення (каналізацыі) праводзіцца Спажыўцом за кожны мінулы месяц у тэрмін не пазнейшы за 25-е чысло месяца, што ідзе за ім, на аснове плацежных дакументаў, прадстаўляемых Выканаўцам не пазней за 15-е чысло месяца, што ідзе за завершаным месяцам.

9. Плата за паслугі водазабеспячэння і (або) водаадвядзення (каналізацыі) вылічваецца з улікам ільгот па аплаце за жыллёва-камунальныя паслугі, існуючыя ў Спажыўца, з дня падачы адпаведнай заявы і прадстаўлення дакументаў, якія пацвярджаюць права на льготу.

10. Тэхнічна няспраўныя, непавераныя і не пастаўленыя на камерцыйны ўлік прыборы індывідуальнага ўліку расходу вады да разлікаў са Спажыўцом за прадастаўленую паслугу водазабеспячэння не дапускаюцца.

11. Пераразлік платы за паслугі водазабеспячэння і (або) водаадвядзення (каналізацыі) у выпадку іх неаказання або аказання з недахопамі ажыццяўляецца ў адпаведнасці з заканадаўствам.

Адказнасць Бакоў

12. Бакі нясуць адказнасць за невыкананне абавязацельстваў па гэтым дагаворы ў адпаведнасці з яго ўмовамі і заканадаўствам.

13. Бакі не нясуць адказнасці па сваіх абавязацельствах, калі:

13.1. у перыяд дзеяння гэтага дагавора адбыліся змяненні ў заканадаўстве, якія робяць немагчымым іх выкананне;

13.2. невыкананне стала вынікам абставін неадольнай сілы, якія ўзніклі пасля заключэння гэтага дагавора ў выніку падзей надзвычайнага характару.

Бок, для якога ўзніклі ўмовы, пры якіх немагчыма выканаць абавязацельствы па гэтым дагаворы, абавязаны паведаміць другому Боку аб надыходзе і спыненні гэтых абставін любым даступным спосабам.

14. Выканаўца абавязаны кампенсаваць страты, шкоду, прычыненыя жыццю, здароўю і (або) маёмасці Спажыўца ў выніку неаказання жыллёва-камунальнай паслугі або аказання паслуг водазабеспячэння і (або) водаадвядзення (каналізацыі) з недахопамі, у тым ліку ў выніку прымянення ў працэсе іх аказання тэхналогій, небяспечных для жыцця, здароўя і (або) маёмасці Спажыўца, а таксама навакольнага асяроддзя.

Спажывец мае права патрабаваць ад Выканаўцы кампенсацыі маральнай шкоды, прычыненай парушэннем правоў спажыўца жыллёва-камунальных паслуг, незалежна ад маёмаснай шкоды, што падлягае пакрыццю. Памер кампенсацыі маральнай шкоды вызначаецца судом.

15. Выканаўца не нясе адказнасці, не пакрывае Спажыўцу страты поўнасцю або часткова і не кампенсуе прычыненую рэальную шкоду маёмасці, калі яна ўзнікла ў выніку:

стыхійных бедстваў;

аварый інжынерных сетак або іншага абсталявання, якія здарыліся не па віне Выканаўцы, і пры немагчымасці апошняга прадугледзець або ўстараніць прычыны, якія выклікалі гэтыя аварыі.

16. За нясвоечасовую і (або) не ў поўным аб’ёме ўнесеную плату за прадастаўленыя ў адпаведнасці з гэтым дагаворам паслугі Спажывец выплачвае Выканаўцу пеню ў памеры 0,3 працэнта ад нявыплачанай ва ўстаноўлены тэрмін сумы плацяжу за кожны дзень пратэрміноўкі.

Тэрмін дзеяння дагавора

17. Гэты дагавор заключаны на нявызначаны тэрмін.

Змяненне і скасаванне дагавора

18. Бакі маюць права па ўзаемным пагадненні датэрмінова змяніць або скасаваць гэты дагавор.

19. Змяненні ў гэты дагавор уносяцца шляхам заключэння дадатковага пагаднення, якое з’яўляецца неад’емнай часткай гэтага дагавора.

20. У выпадку няплаты на працягу больш як 3 месяцаў за спажытыя паслугі водазабеспячэння і (або) водаадвядзення (каналізацыі) або невыканання Спажыўцом дагаворных абавязацельстваў Выканаўца мае права адмовіцца ад гэтага дагавора, пісьмова паведаміўшы Спажыўцу і арганізацыі, якая ажыццяўляе эксплуатацыю жыллёвага фонду.

21. Пагадненне аб змяненні або скасаванні гэтага дагавора заключаецца ў пісьмовай форме і падпісваецца кожным з Бакоў.

Вырашэнне спрэчак

22. Спрэчкі, звязаныя з выкананнем абавязацельстваў па гэтым дагаворы, вырашаюцца Бакамі шляхам перагавораў, а ў выпадку недасягнення згоды - у судовым парадку.

23. Прэтэнзіі па выкананні ўмоў гэтага дагавора могуць заяўляцца Бакамі ў парадку, вызначаным заканадаўствам.

Іншыя ўмовы

24. Узаемаадносіны Бакоў, не ўрэгуляваныя гэтым дагаворам, рэгламентуюцца заканадаўствам.

25. Звесткі аб тэрмінах прыняцця на камерцыйны ўлік прыбораў індывідуальнана ўліку расходу вады пры іх наяўнасці, тыпе добраўпарадкавання жылога памяшкання, колькасці зарэгістраваных па месцы жыхарства (месцы знаходжання) грамадзян у жылых дамах (памяшканнях), наяўнасці грамадзян, маючых права на льготы, плошчы паліву агарода, утрыманні жывёлы і іншыя ўмовы, неабходныя для налічэння платы за паслугі водазабеспячэння і (або) водаадвядзення (каналізацыі), афармляюцца актам, які з’яўляецца неад’емнай часткай гэтага дагавора.

26. У выпадку адсутнасці ў Спажыўца прыбораў індывідуальнага ўліку расходу вады патрабаванні, выкладзеныя ў падпунктах 2.4-2.6, 2.10 пункта 2, падпунктах 3.5, 3.6, 3.9, 3.10 пункта 3, падпункце 4.3 пункта 4, падпункце 5.5 пункта 5 і пункце 10 гэтага дагавора, не распаўсюджваюцца на праваадносіны, названыя ў ім.

27. Гэты дагавор складзены на двух лістах у двух экзэмплярах, якія маюць аднолькавую юрыдычную сілу і захоўваюцца ў кожнага з Бакоў.

28. Дадатак: акт размежавання адказнасці, што ўстанаўлівае межы эксплуатацыйнай адказнасці Бакоў**.

29. Дадатковыя ўмовы:

29.1. Спажывец абавязаны ў трохдзённы тэрмін пасля заключэння гэтага дагавора прад’явіць яго ў арганізацыю, якая праводзіць налічэнне платы за аказаныя жыллёва-камунальныя паслугі;

29.2. прыбор уліку расходу вады Спажыўца пасля рамонту і паверкі ў стацыянарных умовах вяртанню не падлягае і пераходзіць у абменны фонд Выканаўцы;

29.3. паверка прыбораў уліку расходу вады праводзіцца па заяўцы Спажыўца;

29.4. рамонт прыбораў індывідуальнага ўліку расходу вады пасля заканчэння гарантыйнага тэрміну выконваецца Выканаўцам за кошт сродкаў Спажыўца;


29.5. Выканаўца не выконвае работы па рамонце і дзяржпаверцы прыбораў уліку расходу вады, не ўключаных у пералік прыбораў, якія абслугоўваюцца УП «Мінскводаканал»;


29.6. з моманту заканчэння тэрміну паверкі, у тым ліку пры немагчымасці правядзення паверкі прыбораў уліку па віне Спажыўца (адсутнасць доступу да месца ўстаноўкі ПУ, адсутнасць доступу да ПУ, адсутнасць магчымасці дэманціраваць ПУ і да т.п.) прыборы ўліку не лічацца камерцыйнымі. З названага моманту водаспажыванне лічыцца безуліковым;


29.7. Спажывец абавязаны забяспечыць захаванасць і цэласнасць прыбора ўліку расходу вады, уключаючы пломбы і (або) знакі візуальнага кантролю, а таксама іншага абсталявання, якое ўваходзіць у склад сістэмы дыстанцыйнага здыму (у тым ліку модулі перадачы дадзеных). Прыбор уліку павінен быць абаронены ад рознага роду механічных уздзеянняў (удару, вібрацыі і г. д.) ад навакольнага абсталявання, трубаправода і арматуры;


29.8. Спажывец не мае права па сваім меркаванні дэмантаваць прыборы ўліку расходу вады і (або) абсталявання, якое ўваходзіць у склад дыстанцыйнага здыму, абмяжоўваць да іх доступ, ўмешвацца ў працу каналаў аддаленага збору, апрацоўкі і перадачы паказанняў прыбораў уліку, у любой іншай форме перашкаджаць перадачы дадзеных па радыёканале для забеспячэння і ажыццяўлення кантролю камерцыйнага ўліку, у тым ліку правядзенню праверак цэласнасці і карэктнасці працы такіх прыбораў уліку. У выпадку парушэння вышэйзгаданых паказчыкаў водаспажыванне прызнаецца безуліковым;


29.9. Спажывец нясе адказнасць за ўмяшанне ў працу прыбораў уліку і (або) сістэмы дыстанцыйнага здыму і абавязваецца пакрыць усе панесеныя выдаткі на аднаўленне дыстанцыйнай перадачы фактычных паказанняў прыбораў індывідуальнага ўліку расходу вады за кошт уласных сродкаў*;
29.10. у выпадку адсутнасці ў Спажыўца прыбораў індывідуальнага ўліку расходу вады патрабаванні, выкладзеныя ў падпунктах 29.1-29.6 пункта 29 гэтага дагавора, не распаўсюджваюцца на праваадносіны, названыя ў ім.

_____________________________________________________________________________________

* Пры аснашчэнні жылых памяшканняў, іншых аб'ектаў нерухомасці, размешчаных на зямельных участках спажыўца прыборамі ўліку з сістэмай дыстанцыйнага здыму паказанняў, фіксацыя паказанняў прыбораў індывідуальнага ўліку расходу вады вырабляецца выканаўцам дыстанцыйна
** Для аднакватэрных жылых дамоў.

Юрыдычныя адрасы і подпісы Бакоў

	Выканаўца


УП «Мінскводаканал»

220088, г.Мінск вул. Пуліхава, 15 

р/р BY47BLBB30120100236027001001

Дырэкцыя ААТ «Белінвестбанк»

па г.Мінску і Мінскай вобласці, код BLBBBY2X
г. Мінск вул. Калектарная, 11  

УНП 100236027, АКПА 03371271

Тэл._________________________ 

Подпіс _____________________
	Спажывец 

Пашпарт № __________________серыя____

Асабісты № __________________________

выдадзены____________________________

«______» ____________________ 20 _____г.

тэл. __________________________________ адрас _________________________________

Подпіс ______________________________

Прозвішча, імя, імя па бацьку ____________

_____________________________________


Дадатак № 1

да Дагавора на аказанне паслугі


водазабеспячэння і (або) водаадвядзення (каналізацыі)

№ ___________________ ад «___» _______ 20__ г.

АКТ

Для разліку за паслугі водазабеспячэння і водаадвядзення прыняты прыборы індывідуальнага ўліку расходу вады:

	№
	Месца

ўстаноўкі
	Прыбор

уліку
	Марка
	Заводскі 

нумар 
	Дата

дзяржпаверкі
	Дата наступнай дзяржпаверкі
	Пачатковыя паказанні

	1
	сан/вузел


	хал. вады
	
	
	___ кв. 20     г.
	___ кв. 20     г.
	

	2
	
	гарачай вады
	
	
	___ кв. 20     г.
	___ кв. 20     г.
	

	3
	кухня


	хал. вады
	
	
	___ кв. 20     г.
	___ кв. 20     г.
	

	4
	
	гарачай вады
	
	
	___ кв. 20     г.
	___ кв. 20     г.
	

	5
	
	хал. вады
	
	
	___ кв. 20     г.
	___ кв. 20     г.
	

	6
	
	гарачай вады
	
	
	___ кв. 20     г.
	___ кв. 20     г.
	


Адбітак пламбіратара ____________

Норма водаспажывання ў адпаведнасці з тыпам добраўпарадкавання жылога памяшкання _____ літраў за суткі на аднаго зарэгістраванага. 

Колькасць зарэгістраваных па месцы жыхарства (месцы знаходжання) грамадзян ______

Колькасць грамадзян, маючых права на льготы ________

Наяўнасць сістэмы дыстанцыйнага здыму паказанняў ______
З паказаннямі прыбораў уліку згодны. 

Аб правільнасці зняцця паказанняў праінструктаваны.

	УП «Мінскводаканал»:
	Спажывец:

	____________________

                     подпіс
	___________________

              подпіс

	Прозвішча, імя, імя па бацьку ___________________________
	Прозвішча, імя, імя па бацьку ____________________________




Паважаны Спажывец!

Сёння вы заключылі з УП «Мінскводаканал» дагавор на аказанне паслугі водазабеспячэння і (або) водаадвядзення (каналізацыі) вашай кватэры. Для аплаты за фактычна спажытыя аб'ёмы паслуг на працягу трох дзён прад'явіце копію нашага дагавора ў РДЦ (мс, ЖБК, ЖБВК).
Зняцце паказанняў прыбораў уліку халоднай і гарачай вады, штомесяц ажыццяўляецца плацельшчыкам жыллёва-камунальных паслуг не пазней апошняга дня каляндарнага месяца. Дадзеныя паказанні прадастаўляюцца для ажыццяўлення разлікаў за паслугі халоднага і гарачага водазабеспячэння, водаадвядзення (каналізацыі) У месяцы, наступным за месяцам зняцця паказанняў прыбораў.
Вы можаце паведаміць фактычныя паказанні прыбораў халоднай і гарачай вады пры аплаце жыллёва-камунальных паслуг аператару банка, пошты, або пры аплаце праз інфакіёск, Інтэрнэт-банкінг або М-банкінг, унёсшы фактычныя паказанні лічыльнікаў у графу «бягучыя паказанні» да моманту аплаты.
Без здзяйснення плацяжу паказанні прыбораў можна ўнесці праз сэрвіс     «Асабісты кабінет АРІП», дзе дадаткова ёсць магчымасць прагляду паведамлення за жыллёва-камунальныя паслугі ў электронным выглядзе і прагляд дэталёвай інфармацыі аб налічэннях, тарыфах, аб'ёмах спажывання, размеркаванні аплаты па кожнай паслузе за перыяд. З сэрвісам «Асабісты кабінет АРІП» можна азнаёміцца на сайце https://erip.raschet.by/.
У выпадку непрадастаўлення Вамі паказанняў прыбораў уліку па нейкіх прычынах, аб’ём спажытай вады будзе вызначацца да аплаты па сярэднім водаспажыванні за два папярэднія месяцы.  

Для тлумачэння ўзнікаючых пытанняў і ўзгаднення даты і часу правядзення работ па планавай паверцы, рамонце і замене прыбораў уліку расходу вады вы можаце звяртацца да супрацоўнікаў ЦРП «Вадазбыт»        УП «Мінскводаканал» па тэлефонах:

адзіны даведачны нумар па г. Мінску і Мінскай вобласці 119, 
+ 375 17 289 42 22 для званкоў за межамі г. Мінска і Мінскай вобласці.


Пры гэтым вы можаце самастойна аформіць заяўку на паверку на афіцыйным сайце УП «Мінскводаканал» minskvodokanal.by у раздзеле:
 Насельніцтву            паверка, рамонт і замена прыбораў уліку галоўная
Адміністрацыя УП «Мінскводаканал»
